ՏԵՂԵԿԱՆՔ - ՀԻՄՆԱՎՈՐՈՒՄ
ԹԱԼԻՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ LED ԷԿՐԱՆԸ ՏԱՐՈՆ ԶԱՏԻԿՅԱՆԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՎԵՐԱԲԵՐՅԱԼ
Թալին համայնքի ավագանու քննարկմանը ներկայացվող որոշման նախագիծը մշակվել է «Տեղական ինքնակառավարման մասին» ՀՀ օրենքի 18-րդ հոդվածի 1-ին մասի 21-րդ կետով սահմանված կարգավորումների համատեքստում, Հայաստանի Հանրապետության քաղաքացիական օրենսգրքի 688-րդ և 689-րդ հոդվածների պահանջների հաշվառմամբ, հիմք ընդունելով Թալին համայնքի բնակիչ Տարոն Զատիկյանի 09.06.2026 թվականի N 056/855 դիմումը և համայնքի ղեկավարի առաջարկությունը․
Իրավական ակտի ընդունման նպատակը և կարգավորման անհրաժեշտությունը։
Նախագծի նպատակն է Թալին համայնքի սեփականություն հանդիսացող գովազդային LED էկրանը անհատույց օգտագործման իրավունքով տրամադրել Տարոն Զատիկյանին՝ միայն իր կողմից իրականացվող տղամարդկանց վարսահարդարման ծառայությունների գովազդման նպատակով։
Դիմումատուն հայտնել է, որ համայնքապետարանում կազմակերպված հանդիպման ընթացքում քննարկված քաղաքի արտաքին տեսքի, գովազդային վահանակների և արտաքին գովազդի պատշաճեցման հարցերի շրջանակում իր կողմից հեռացվել է Սպանդարյան հասցեում տեղադրված արտաքին գովազդը։ Ներկայումս դիմումատուն չունի հնարավորություն նոր և պատշաճ տեսքով գովազդային վահանակ կամ այլ գովազդային միջոց պատրաստելու և տեղադրելու համար։
Նախագծի ընդունումը նպատակ ունի աջակցել համայնքում գործող փոքր տնտեսվարողին՝ միաժամանակ նպաստելով քաղաքի արտաքին գովազդի կանոնակարգված, միասնական և պատշաճ տեսքի ապահովմանը։ Ելնելով վերոգրյալից համայնքի ավագանու քննարկմանն է ներկայացվում Թալին համայնքի սեփականություն հանդիսացող LED էկրանը Տարոն Զատիկյանին անհատույց օգտագործման իրավունքով տրամադրելու վերաբերյալ ավագանու որոշման նախագիծը։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.
Ավագանու որոշման նախագծի ընդունումն առաջացնում է այլ իրավական ակտերի ընդունման և համապատասխան փաստաթղթերի կազմման անհրաժեշտություն՝ գույքի անհատույց օգտագործման պայմանագրի կնքում և գույքի հանձնման-ընդունման ակտի կազմում։
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին
Նախագծի ընդունումը Թալին համայնքի բյուջեում եկամուտների և ծախսերի ավելացում կամ նվազեցում չի առաջացնում։ Գույքը տրամադրվում է անհատույց օգտագործման իրավունքով, իսկ օգտագործման ընթացքում գույքի պատշաճ պահպանման և շահագործման պարտավորությունը կրում է օգտագործողը։
Նախագծով առաջարկվող կարգավորումների բնույթն ու նպատակը
Նախագիծը կրում է անհատական բնույթ, քանի որ վերաբերում է միայն դրանում նշված անձին՝ Տարոն Զատիկյանին։
1.	Համայնքային գույքի արդյունավետ օգտագործման ուղղություն
• Համայնքի սեփականություն հանդիսացող գույքի նպատակային և ժամանակավոր օգտագործման ապահովում։
• Գույքի պահպանման, պատշաճ շահագործման և օգտագործման ժամկետի ավարտից հետո վերադարձման պայմանների սահմանում։
2.	Արտաքին գովազդի կանոնակարգման ուղղություն
• Թալին քաղաքի արտաքին տեսքի բարելավում և ոչ համապատասխան արտաքին գովազդային միջոցների փոխարինման խրախուսում։
• Գովազդային միջոցների միասնական և պատշաճ տեսքի ապահովմանն ուղղված համայնքային քաղաքականության աջակցություն։
3.	Փոքր ձեռնարկատիրության աջակցության ուղղություն
• Համայնքում գործող փոքր տնտեսվարողին ժամանակավոր աջակցության տրամադրում։
• Տղամարդկանց վարսավիրական ծառայությունների գովազդման հնարավորության ստեղծում։
Տեղական ծառայությունների տեսանելիության բարձրացում և տնտեսական ակտիվության խթանում։
• Գույքի օգտագործման բացառապես նպատակային բնույթի ապահովում՝ երրորդ անձանց օգտագործմանը հանձնելու կամ այլ նպատակով օգտագործելու արգելքով։
Իրավական ակտի կիրառման դեպքում ակնկալվող արդյունքները
• Թալին քաղաքում արտաքին գովազդի պատշաճ և միասնական տեսքի ապահովմանն ուղղված աշխատանքների խթանում։
• Համայնքային գույքի նպատակային, արդյունավետ և վերահսկելի օգտագործում։
• Համայնքում գործող փոքր տնտեսվարողների հանդեպ աջակցող միջավայրի ձևավորում և Տարոն Զատիկյանի կողմից իրականացվող վարսահարդարման ծառայությունների հանրայնացման հնարավորություն։





